
196 Tiada dapet bantoean

 Di antara soldadoe djaga dan soldadoe-soldadoe laen Rifaat pacha soeda berdjalan dengen pelahan aken boeang napas, sebab kepanasan dan saben-saben ia manggoet aken membales hormatnja soldadoe-soldadoe jang berdjoempa padanja. Tiada lama ia sampe di bangsalnja sendiri jang ada amat inda dan didjaga oleh tiga orang kebiri di depan pintoe. Ini orang-orang kebiri telah bersalaman dengen hormat koetika Rifaat pacha masoek dalem satoe kamar jang amat terang, inda serta haroem baoenja, sebagi djoega boekan satoe bangsal
di medan prang, hanja lebi banjak mirip dengen satoe harim di Stamboel atawa di Bransan.

 Rifaat pacha sigra boeka kopia dan pedangnja, ia boeka djoega badjoenja jang panas, kamoediania lepas badannja di satoe divan boeat ilangken tjape. Sambil reba ia boenjiken genta dan saorang kebiri masoek ka dalem dengen bawa sigaret dan satoe flesch champagne jang soeda direndam di ijs. Ia bikin basa kapala dengen eau de cologne dan kipas badannja sama satoe kipas jang bagoes, dan sasoedanja prenta ambil kertas serta prabot toelis, ia prenta itoe orang kebiri kaloear kombali.

 „ Bah!" kata itoe pacha jang gemoek, „tiada enak soenggoe di tempat peprangan, lebi senang saja reba dalem astana saja di Stamboel. Kaloe
sadja kita orang dapet satoe panglima prang tjakep jang bisa bikin brenti ini prang dengen sigra! Tetapi baek Mohamed Ali, baek Soleiman pacha, tentoe tiada bisa bikin lekas brenti ini prang

